
Geslagsgelykheid sal nie bereik word sonder dat 
mans en seuns betrek word nie. Dit sluit ŉ 
omvattende reeks geslagtelike norme in. 

Die ooreenkoms en finalisering van die Globale 
Doelwitte vir Volhoubare Ontwikkeling erken 
gepas met hulle tema: “om te verseker dat 
niemand agterbly nie”, die belangrikheid 
daarvan om met mans en seuns te werk om 
geslagsgelykheid te bevorder en om 
momentum te dryf waar dit kom by die 
bemagtiging van vroue en meisies. 

Manlike identiteit en manlike norme hou 
onteenseglik verband met geweld, aangesien 
dit waarskynliker is dat mans en seuns 
geweldsmisdaad sal pleeg en slagoffers 
daarvan sal wees. 

Dit wys duidelike skakels uit tussen skadelike 
manlike norme en nege waarskynlike vorme van 
gewelddadige gedrag. 

Geweld teen 
intieme maat

Fisiese geweld 
teen kinders 

(deur ouers of versorgers)

Seksuele misbruik en 
uitbuiting van kinders

Afknouery

Padwoede Moord en ander 
geweldsmisdaad

Seksuele geweld 
teen nie-maat

Selfmoord

Konflik en oorlog   

Dit is belangrik om mans en seuns te betrek as deel 
van die oplossing vir die beëindiging van mans se 
geweld teen vroue en die bevordering van geslags-
gelykheid. Rigiede norme wat verband hou met 
geslags- en magsverskille tussen groepe mans betek-
en dat sommige mans die druk voel om hulle man-
likheid te bewys deur geweld teen ander mans te 
gebruik. Algemene ‘intieme maat’- en seksuele 
geweld veroorsaak dat alle mans as potensiële 
oortreders beskou word en dit lei tot vrees en 
wantroue in hulle daaglikse interaksie met vroue. 
Toksiese manlikheid behels kulturele druk vir mans om 
op 'n sekere manier op te tree. Die idee dat mans 
moet wys dat hulle sterk is en dit moet vermy om 
enige emosies te toon, kan skadelik wees vir hulle 
geestesgesondheid en kan ernstige gevolge vir die 
samelewing inhou, en dit is waar die uitdrukking 
'toksiese manlikheid’ vandaan kom. Toksiese man-
likheid verwys ook na die gedagte dat sommige 
mense se idee van "manlikheid" neerkom op 
oorheersing, homofobie en aggressie.

Geslagsgelykheid verwys na die gelyke regte, 
verantwoordelikhede en geleenthede vir vroue 
en mans. Dit impliseer dat die belange, 
behoeftes en prioriteite van vroue en mans in ag 
geneem word, met erkenning van die diversiteit 
van verskillende groepe mense. 

Die bevordering van geslagsgelykheid daag 
tradisionele gesindhede en gevestigde 
magshiërargieë in organisasies uit. 
Geslagsgelykheid is 'n menseregtebeginsel sowel 
as 'n aanduier vir volhoubare mensgesentreerde 
ontwikkeling. Om regverdigheid te verseker, 
moet strategieë en maatreëls geïmplementeer 
word om te vergoed vir vroue se historiese en 
sosiale benadeling wat hulle verhoed om op 
gelyke speelvelde met mans deel te neem. 
Geslagsgelykheid vereis gelyke toegang tot en 
genieting van geleenthede en hulpbronne, deur 
vroue en mans.

